
SEANF LUCUT KEAHLIAN SURUHANJAYA HAK ASASI MANUSIA
KEBANGSAAN MYANMAR (MNHRC)

KUALA LUMPUR (19 OKTOBER 2026) — Lembaga Tadbir Forum Institusi Hak Asasi
Manusia Kebangsaan Asia Tenggara (SEANF) telah memutuskan untuk melucutkan
kenggotaan Suruhanjaya Hak Asasi Manusia Kebangsaan Myanmar (MNHRC) daripada
SEANF, berkuat kuasa 1 Oktober 2026. Keputusan tersebut dibuat susulan semakan rasmi
terhadap kelayakan MNHRC untuk terus menjadi anggota SEANF, yang telah dimulakan pada
14 Ogos 2026.

MNHRC telah dimaklumkan secara bertulis pada 1 September 2026 dan diberikan peluang
untuk menjawab perkara-perkara yang dibangkitkan dalam notis tersebut. MNHRC turut
dijemput menghadiri mesyuarat Lembaga Tadbir pada 1 Oktober 2026 bagi
mempertimbangkan cadangan berhubung kelayakannya untuk terus menjadi anggota SEANF.
MNHRC telah mengemukakan maklum balas melalui surat bertarikh 24 September 2026 dan
kenyataan media bertarikh 26 September 2026, yang menyatakan penolakan dan enggan
terlibat dalam proses semakan yang dimulakan oleh SEANF.

Dalam mesyuarat pada 1 Oktober 2026, Lembaga Tadbir telah meneliti maklum balas MNHRC
dan memutuskan bahawa maklum balas tersebut tidak memberikan penjelasan yang
memuaskan terhadap perkara-perkara yang dibangkitkan dalam notis bertulis berkenaan.

Sehubungan itu, Lembaga Tadbir memutuskan bahawa MNHRC tidak lagi memenuhi takrifan
Institusi Hak Asasi Manusia Kebangsaan seperti yang diperuntukkan di bawah Perkara 1 yang
telah dipinda dalam Peraturan Tatacara SEANF.! Oleh yang demikian, Lembaga Tadbir
memutuskan untuk melucutkan keahlian MNHRC daripada SEANF.

MNHRC masih boleh mengemukakan permohonan semula untuk menjadi anggota SEANF
setelah dapat menunjukkan usaha yang nyata ke arah pematuhan terhadap Prinsip-prinsip Paris,
sebagaimana yang diperuntukkan di bawah Perkara 6, perenggan 3, Peraturan Tatacara
SEANF.”

Keputusan tersebut telah diterima pakai secara konsensus oleh lima orang Pengerusi yang
mengambil bahagian, iaitu Pengerusi Komisi Nasional Hak Asasi Manusia Republik Indonesia
(Komnas HAM), Pengerusi Suruhanjaya Hak Asasi Manusia Filipina (CHRP), Pengerusi
Suruhanjaya Hak Asasi Manusia Kebangsaan Thailand (NHRCT), serta Pengerusi Provedor de

' Amended Article I of the SEANF Rules of Procedure states, “NHRI refers to an independent national institution
that complies with the Paris Principles and holds a constitutional and/or legislative mandate to promote and
protect human rights."

2 Article 6, paragraph 3, of the SEANF Rules of Procedure states, “The applicant must manifest discernible efforts
in the direction of compliance with the Paris Principles”.



Direitos Humanos e Justica (PDHJ), Timor-Leste. Keputusan tersebut berkuat kuasa pada 1
Oktober 2026.

Susulan keputusan ini, MNHRC tidak layak untuk mengambil alih Kepengerusian SEANF
secara bergilir pada tahun 2027 dan, berkuat kuasa mulai 1 Oktober 2026, MNHRC tidak lagi
dibenarkan menyertai Persidangan Tahunan SEANF ke-23 bagi tahun 2026 atau mana-mana
mesyuarat SEANF yang lain.

SEANF menegaskan bahawa keputusan tersebut dibuat melalui proses yang adil, telus dan
berasaskan bukti, selaras dengan Peraturan Tatacara SEANF serta mengambil kira amalan
terbaik prosedur Forum Institusi Hak Asasi Manusia Kebangsaan Asia Pasifik (APF)
berhubung cadangan keputusan yang menjejaskan kedudukan keahlian seseorang anggota.

Sebagai institusi hak asasi manusia kebangsaan (NHRI) yang memperoleh akreditasi berstatus
“A”, anggota SEANF memikul tanggungjawab bersama untuk memelihara kredibiliti, integriti
dan akauntabiliti Forum, serta mempromosikan dan melindungi hak asasi manusia di seluruh
rantau ini selaras dengan Prinsip-prinsip Paris.

-TAMAT-



